
臨海公主墓銘

作者：謝朓　南齊

本作品收錄於《謝宣城集》

版本信息

長發有祥，瑶臺乃構。玄鳥歸飛，北音斯奏。聿來徐土，禎符爰授。帝體靈柯，穠華以

秀。飾館東魯，言歸景族。有敎公宮，無繫車服。既肅簪珥，亦崇湯沐。率禮衡門，降

情雲屋。彼月斯望，在釣維緡。瞻須配景，望燭齊神。霾華崑岫，滅采上春。慈纒雲陛，

悲動外姻。鬱彼崇芒，睠然城輦。輜翟按轡，龍旒徐轉。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


